انتهى العام الدراسي
ونجحت بامتياز
وريحت قلبي وراسي 
وفرحت بالانجاز

يا ما سهرت الليالي 
و أهلي كلن نيام
ادرس واحفظ لحالي 
وخاف من الظلام

بقضي وقتي بتعلم 
وبدرس يللي بفيد
من القرءان المكرم 
والفقه والتوحيد

والعربي والقواعد 
مهمين كتير كتير
لقيت فيهم فويد 
والخير فيهم كبير

فرنسي وانكليزي 
أخد مني مجهود
ودرستو يا عزيزي
حتى نلت المقصود

والتاريخ اللي بحبو 
حفظتو بنص نهار
عن هادينا وصحبو
وقبلو وبعدو شو صار

والجغرافيا وخريطة 
وبلدان مع التمييز
قصتهن مش بسيطة 
بدهن حفظ وتركيز

يا عيني عالحساب 
مسائل و أرقام
ونسيت كل الصعاب 
لما عطيتو اهتمام

كتاب العلوم حفظتو 
ما تركت درس واحد
بفضل المولى ودرستو 
واستوعبت القواعد

والفيزيا كتير مفيدي 
أنا انسريت بدرسا
والكيميا شغلة جديدي 
خلتني الهم انسى

وطلعت الأولاني 
وعملولي احتفال 
ترقيت لصف تاني 
ونجحت ماشي الحال

